
ABSTRAK

Objektif kajian ini ialah untuk mengenal pasti tahap keperluan personal dan
profesional serta menentukan hubungannya dengan dimensi kerja, persekitaran
kerja, dimensi pelajar dan dimensi profesionalisme. Dimensi kerja yang dikaji ialah
pendapatan, rakan sekerja, pekerjaan sekarang, kenaikan pangkat, penyeliaan,
manakala dimensi pelajar meliputi akademik dan disiplin pelajar, dan bagi dimensi
profesionalisme berkaitan dengan imej dan perkembangan profesional. Perbezaan
tahap keperluan mengikut jantina, tahap umur dan gaji juga dikaji. Sampel kajian
terdiri daripada 96 orang guru yang mengajar mata pelajaran Kemahiran Hidup di
dua belas buah sekolah menengah kebangsaan yang dipilih di sekitar Sungai Petani,
Kedah Darul Aman. Mereka dikehendaki memberi maklum balas ke atas 45 item di
dalam soal selidik. Penghuraian statistik dalam bentuk peratus dan statistik
inferensi iaitu ujian-t dua arah, ANOVA sehala (ujian F) dan Korelasi Pearson (r)
digunakan untuk menganalisis data dengan menggunakan program Statistical
Packages for the Social Sciences 10.0 (SPSS). Keputusan kajian menunjukkan
wujud hubungan positif yang kuat dan signifikan antara tahap keperluan dengan
pendapatan, pekerjaan sekarang, kenaikan pangkat, penyeliaan, persekitaran kerja,
dimensi pelajar, imej profesional dan perkembangan profesional. Hubungan antara
tahap keperluan dengan rakan sekerja, akademik dan disiplin pelajar adalah
perkaitan yang sederhana secara signifikan. Keputusan ujian-t menunjukkan tidak
terdapat perbezaan yang signifikan antara tahap keperluan dengan guru lelaki dan
guru perempuan. Hasil ujian ANOVA sehala menunjukkan wujud perbezaan secara
signifikan antara tahap keperluan dengan tahap gaji tetapi tahap umur pula
sebaliknya. 80.2% responden memberi maklum balas pada tahap tertinggi dari segi
keperluan personal ke atas aspek pekerjaan sekarang sebagai guru adalah terjamin.
51.0% responden memberi kenyataan keperluan personal yang berada pada tahap
paling rendah ialah peluang kenaikan pangkat. Dari segi keperluan profesional,
77.1% responden telah mencapai tahap yang tertinggi dalam imej profesional iaitu
dari segi merasa berbangga diri terhadap profesional. 32.3% responden memberi
kenyataan keperluan profesional yang berada pada tahap paling rendah dalam
perkembangan profesional iaitu pembiayaan bagi meningkatkan profesionalisme.

ABSTRACT

The objective of this study is to identify the level of personal and professional needs
and also to determine its relationship with job dimension, job environment, students
and professionalism dimension. The job dimension being studied were salary, co-
workers, current job, promotion, supervision, while dimension of students covering
student’s academic and discipline, and for the professionalism dimension related to
professional image and development. Differences of level of needs according to
gender, ages and salary were also studied. Sample of survey consisted of
Kemahiran Hidup teachers from twelve selected secondary schools located in
Sungai Petani, Kedah Darul Aman. They needed to give responses on 45 items in
the questionnaire. Statistic explanation in the form of percentage (%) and inferential
statistic which are 2 ways t-test, one-way ANOVA (F- test) and Pearson Correlation
(r) used to analyze the data using the Statiscal Packages for the Social Sciences 10.0
(SPSS) program. Result of this study showed strong and significant positive
relationship exists between level of needs with salary, current job, promotion,
supervision, job environment, students dimension, professional image and
development. Relationship between level of needs with co-workers, students’
academic and discipline is significantly moderate relationship. The result of t-test
showed there is no significant difference between level of needs with male and
female teachers. The result from one-way ANOVA showed that there exist
significant differences between levels of needs with level of salary but otherwise
with the level of ages. 80.2% of respondents gave responses at highest order of the
personal needs on aspect that current job as teacher is secured. 51.0% respondents
gave statement that the lowest order of personal needs is chances for promotion.
From the point of professional needs, 77.1% respondents have achieved highest
order in the professional image that is in the way of feeling proud towards
professional. 32.3% respondents cited that professional needs at the lowest level in
professional development is the funding to improve professionalism.

BAB SATU

PENGENALAN

1.1 Pendahuluan

Persoalan keperluan pekerja telah memikat perhatian golongan pengamal dan
teoritis kelakuan organisasi mulai abad ini. Kepada pengamal gelagat organisasi,
motivasi kerja merupakan satu kelakuan pekerja yang harus dipandang berat kerana

ia mempunyai implikasi dan kesan tertentu kepada perjalanan dan fungsi organisasi.

Seorang pakar pendidikan, T.H. Huxley, (1891) di dalam bukunya, Science
of Education menegaskan bahawa orang yang benar-benar dikatakan berpendidikan
sempurna akan bersedia berkhidmat untuk kemajuan diri dan masyarakatnya, serta
rela melaksanakan kerjanya dengan ikhlas dan patuh kepada undang-undang alam,
penuh bertenaga, bersemangat, berseni dan bermasyarakat. Dari segi konsepnya
profesionalisme adalah satu daripada nilai yang berkait rapat dengan fungsi
pekerjaan seseorang. la perlu wujud dalam diri seseorang jika matlamat
pekerjaannya menuju ke arah keberkesanan, produktiviti,  kecekapan dan

bertanggungjawab.

